
Қазақстан Республикасының ауыл шаруашылығы әлемдік азық-түлік 

нарықтарына өсімдік және мал шаруашылығы өнімдерін шығарап отырып, 
сауда теңгерімін қалыптастыруға белсене қатысады. Сондай-ақ еліміздің 
агроөнеркәсіптік кешенінде қайта өңдеу өнімдерінің көптеген түрлері 
бойынша импортқа тәуелділігі байқалады, мысалы жеміс-көкөніс өнімдері 
(оның ішінде, маусымаралық кезеңде), ет және сүт өнімдері  бойынша 
импортқа тәуелділік деңгейі жоғары. 

Қазақстан жылыжайлар  қауымдастығының деректері бойынша  
бүгінде елде  1061 га ғана жабық  топырақ алқабы бар,  бұл көлемге  
өнеркәсіптік жылыжайлар кешені сияқты  шағын жылыжайлар да  кіреді. Бұл 
әрине өте аз, салыстырмалы түрде алғанда Польшада  жылыжай 
шаруашылықтары алқабы 6 000 га астамды,  Голландияда – 10 000, Түркияда 
– 41 000, ал  Қытайда  – шамамен 1,5 млн. га құрайды [1,2]. 

Қазақстан астанасының көкөніс өнімдеріне деген күн сайынғы 
қажеттілігі 320 тоннадан астамды құрайды. Бұл ретте қалаға  күн сайын 
көкөніс өнімі толық көлемде жеткізілмейді, бұл осы тауар бағасының  өсуіне 
ықпал етеді. Қазіргі уақытта, осы жобамен қарқынды жұмыс жасап келе 
жатқан жылыжайлардың бірі «АстанаЭкоСтандарт» жылыжай кешені. 
Жылыжай кешенінің жалпы аумағы 3 гектарды құрайды. Осы жерден 
жылына шамамен 1050 тонна қияр мен 900 тонна қызанақ өндіріледі. Ол 
елорданың азық-түлік қауіпсіздігін қамтамасыз етіп, маусымаралық кезеңдегі 
көкөніс тапшылығын болдырмауға септігін тигізіп, еліміздің нарығын 
қамтамасыз етуге айтарлықтай үлес қосады [3], бірақ ол тым аз. Елімізде 
жабық алаңда маусымаралық кезеңде қызанақпен тұрғындарды қамтамасыз 
ету үшін қазіргі  жылыжай егістігінің алаңы 615,2 га құрап отыр [4]. Астана 
қаласында оның үлесі небары 0,23 пайызды құрайды.  
Кесте 1 – Қазақстан Республикасы бойынша қорғалған топырақта өсірілген қызанақ 
егістік алқабы және өнімділігі (ҚР статистикалық мәліметтері, 2016 ж). 

№ Қызанақ өсірілетін аймақтар Жылыжайлар ауданы, 
га 

Жалпы өнім, мың т 

1. Ақмола облысы 1,8 52,8 
2. Ақтөбе облысы 3,33 80,0 
3. Алматы облысы 32,61 642,8 
4. Атырау облысы 2,5 44,6 
5. Батыс Қазақстан облысы 0,01 39,9 
6. Жамбыл облысы 6,1 396,0 
7. Қарағанды облысы 12,07 72,0 



8. Қызылорда облысы 0,07 99,1 
9. Маңғыстау облысы 0,4 4,4 
10. Оңтүстік Қазақстан облысы 539,9 656,7 
11. Павлодар облысы 9,3 92,7 
12. Солтүстік Қазақстан облысы 0,7 130,6 
13. Шығыс Қазақстан 4,8 198,6 
14. Астана қаласы 1,4 3,4 
15. Алматы қаласы 0,05 3,9 

 Барлығы республика бойынша 615,2 2576,9 
 
Кесте мәліметтері көрсеткендей, қызанақтың өнімі Ақмола облысында 

аз көрсеткішті 52,8 мың т/га көрсетіп отыр. Әсіресе Астана қаласы бойынша 
бұл көрсеткіш өте аз 3,4 мың т/га болды. Ең көп өнімділікті Оңтүстік 
Қазақстан 656,7 мың т /га көрсетіп отыр. 

Маусымаралық кезеңде халықты өніммен қамтамасыз ету соңғы 
жылдары жабық топырақты алқапты  кеңейту жолымен, соның ішінде  
мемлекеттік инвестициялар мен  ерте  піскен көкөністі жаппай жинауды 
ұлғайту есебінен  шешілуде. Орташа жан басына тұтыну негізінде 1 адамға 
көкөністің тұтыну көлемі соның ішінде қызанақ бойынша 25-32 кг құрайды. 
Халықтың басым бөлігі дәмдік  қасиетіне басымдық береді, ал томат қияр 
сияқты қысқы кезеңде қол жетпейтін өнім болып саналады.  Осы көкөністің  
егіс алқаптарын ұлғайту басты мәселелердің бірі болып саналады.  

Тұтастай алғанда Қазақстан өзін көкөніспен қамтамасыз етеді. Бір ғана 
проблема ерте пісетін көкөніс болып табылады.  Жабық топырақта, яғни 
жылыжайда өсірілетін көкөніс жетіспейді. Сондықтан да мемлекет қазіргі 
кезде  жылыжайлар ұйымдастыруға ынталандырып отыр.  Тек қана соңғы екі 
жылдың ішінде жылыжайлар саны бізде екі есеге ұлғайды. Ішкі базарларды 
ерте піскен көкөніспен  қамтамасыз етудің қажетті деңгейіне қол жеткізу 
үшін  ерте пісетін көкөніс өндірісін  қосымша 80% ұлғайту қажет. 

